
So‘nggi yillarda hukumatimiz tomonidan mamlakatni ijtimoiy-iqtisodiy rivojlantirish, faol 

tadbirkorlik, innovatsion g‘oyalar va bunyodkorlik salohiyatini qo‘llab-quvvatlash orqali aholiga 

munosib hayot sharoitlarini yaratish, ishbilarmonlik muhitini yaxshilash, bandlikni ta’minlash 
bo‘yicha keng ko‘lamli ishlar amalga oshirib kelinmoqda.  
     Xususan, kichik biznes va xususiy tadbirkorlik mamlakatimiz iqtisodiyotining asosiy bo‘g‘ini 
hisoblanib, bugungi kunda mazkur sohani jadallik bilan rivojlantirish, tadbirkorlar faoliyatini 

qo‘llab-quvvatlash, ularning safini yanada kengaytirish va rag‘batlantirish bo‘yicha keng ko‘lamli 
ishlar amalga oshirilyapti.  

     Jumladan, 2024- yil 1- oktabr holatiga viloyatimizda faoliyat ko‘rsatayotgan korxona va 
tashkilotlarning soni (fermer va dehqon xo‘jaliklaridan tashqari) 27 328 tani tashkil etdi (ulardan 
kichik korxona va mikrofirmalar  24 067 ta).  

 

Korxona va tashkilotlar toʻgʻrisida umumiy maʼlumotlar 

fermer va dehqon xoʻjaliklaridan tashqari, 1- oktabr holatiga koʻra, birlikda. 
 

 

VII.KORXONA VA TASHKILOTLAR  
FAOLIYATINING UMUMIY TAVSIFI 

XORAZM VILOYATI BOʻYICHA KORXONA                                           
VA TASHKILOTLARNING SONI 

 

Yangi tashkil etilgan korxona va tashkilotlar 
2024- yil yanvar-sentabr oylarida 

2024- yil yanvar-sentabr oylarida viloyatda yangi tashkil etilgan korxona va tashkilotlar soni 

5 791 tani tashkil etdi. 

Tumanlar kesimida yangi tashkil etilgan korxona va tashkilotlar soni o‘tgan yilning  mos 
davriga nisbatan sezilarli o‘sishi kuzatilmoqda. Jumladan: Yangiariq (196 taga), Hazorasp (85 

taga) va Urganch tumanlarida (67 taga) o‘sish mavjud. Tarmoqlar kesimida esa eng yuqori 
ko‘rsatkichni qishloq, o‘rmon va baliqchilik xo‘jaligida  – 639 taga, sanoatda – 443 taga va yashash 

va ovqatlanish bo‘yicha xizmatlari sohasida – 70 taga ko‘paygani bilan izohlash mumkin. 

 

 

 
 



Xorazm viloyatining statistik axborotnomasi 87 

 

Faoliyat koʻrsatayotgan korxona va tashkilotlar 
  2024- yil 1- oktabr  holatiga  

 
Faoliyat ko‘rsatayotgan korxona va tashkilotlar soni 2024- yil 1- oktabr holatiga 27 328 tani 

tashkil etdi, ulardan 24 198 tasi tadbirkorlik subyektlari. 

Ularning iqtisodiy faoliyat turlari bo‘yicha taqsimlanishi (umumiy sonidagi ulushi) 
quyidagicha bo‘ldi: savdo – 33,6 foiz, sanoat – 15,1 foiz, qishloq, o‘rmon va baliqchilik xo‘jaligi – 

11,0 foiz, qurilish – 5,8 foiz. Tumanlar kesimida esa eng ko‘pi Yangiariq – 8,1 foiz, Qo‘shko‘pir – 

2,8 foiz, Hazorasp– 2,2 foiz va Xonqa  tumanlarida – 2,1 foiz faoliyat ko‘rsatmoqda. 

Yangi tashkil etilgan kichik biznes subyektlari toʻgʻrisida maʼlumotlar 

2024- yil yanvar-sentabr oylarida 

 

Viloyat iqtisodiyoti “sog‘lomligi”ni baholashning muhim omili-kichik biznes 

subyektlarining samarali faoliyat ko‘rsatishi bo‘lib, bu uning moslashuvchanligi va doimiy 
o‘zgaruvchan iqtisodiy vaziyatlarga moslasha olish ko‘rsatkichidir. 

Shunda, 2024- yil yanvar-sentabr oylarida qishloq, o‘rmon va baliqchilik xo‘jaligi sohasida  
yangi  tashkil  etilgan  kichik  biznes  subyektlari  soni 2023- yilning mos davriga nisbatan 555 tadan 

1 194 taga (o‘sish 639 taga), sanoatda – 895 tadan  1 338 taga (o‘sish 443 taga) ko‘paydi. 

 

    

 



Xorazm viloyatining statistik axborotnomasi 89 

 

Faoliyat koʻrsatayotgan kichik biznes subyektlari toʻgʻrisida maʼlumotlar 

2024- yil 1- oktabr holatiga 

Hududiy kesimda eng ko‘p kichik biznes subyektlari Urganch shahrida (18,4 foiz), Urganch 
(11,1 foiz), Qo‘shko‘pir (8,2 foiz) va Xonqa (7,8 foiz) tumanlarida faoliyat ko‘rsatmoqda. Ushbu 

hududlarda jami kichik biznes subyektlari sonining 70,8 foizdan ortig‘i faoliyat ko‘rsatmoqda. 
Ma’lumki, ayni paytda kichik biznes subyektlari iqtisodiyotning deyarli barcha tarmoqlarida ilg‘or 
faoliyat yuritmoqda. 

 KORXONA  VA   TASHKILOTLARNING   IQTISODIY FAOLIYAT  TURLARI              

BOʻYICHA  MAʼLUMOTLAR 
 

Qishloq, oʻrmon va baliqchilik xoʻjaligida faoliyat 
koʻrsatayotgan korxona va tashkilotlar toʻgʻrisida maʼlumotlar 

2024- yil 1- oktabr holatiga  
 

Qishloq xo‘jaligi faoliyatini amalga oshiruvchi tashkilotlar–qishloq xo‘jaligi mahsulotlari 

yetishtiruvchi, qishloq xo‘jaligi ishlab chiqarishiga xizmat qiluvchi, xo‘jalik yuritish jarayonida 
yuridik shaxs huquqiga ega xo‘jalik yurituvchi subyekt hisoblanadi. Tumanlar bo‘yicha qishloq, 
o‘rmon va baliqchilik faoliyati bilan shug‘ullanuvchi korxona va tashkilotlarning eng ko‘p qismi 
Gurlan (15,5 foiz), Xonqa (10,6 foiz) va Qo‘shko‘pir (10,5 foiz) tumanlarida faoliyat ko‘rsatmoqda. 

Sanoat yoʻnalishida faoliyat koʻrsatayotgan korxona va tashkilotlar 

 toʻgʻrisida maʼlumotlar 

2024- yil 1- oktabr holatiga  
 

Sanoat – iqtisodiy tarmoqlar ichida eng yuqori salohiyatga ega bo‘lgan tarmoqlardan 
hisoblanadi. 

Sanoat korxonalari soni jami korxona va tashkilotlarning 15,1 foiz ulushini tashkil etdi. 

Shundan – 97,7 foizini ishlab chiqarish sanoati, 0,4 foizini tog‘-kon sanoati va ochiq konlarni 

ishlash, 1,4 foizini suv bilan ta’minlash, kanalizatsiya tizimi, chiqindilarni yig‘ish va utilizatsiya 
qilish va 0,5 foizini elektr, gaz bug‘ bilan ta’minlash va havoni konditsiyalash tashkil etgan. 

Qurilish faoliyati bilan shugʻullanayotgan korxona va  
tashkilotlar toʻgʻrisida maʼlumotlar 

2024- yil 1- oktabr holatiga 

 

Viloyatda  qurilish  sanoati  iqtisodiyotning  ustuvor  tarmog‘i  sifatida belgilangan.  Qurilish  
sanoatining  yo‘nalishlari  bo‘yicha  o‘tkazilgan  tahlil  shuni ko‘rsatdiki: 

- binolar va inshootlar qurish yo‘nalishi 56,1 foiz ulushni tashkil etdi; 
- ixtisoslashtirilgan qurilish ishlari yo‘nalishidagi korxonalar soni esa 22,1 foiz ulushni 

tashkil etdi; 

- fuqarolik obyektlarini qurish yo‘nalishidagi korxonalar soni 21,8 foiz ulushni tashkil etdi. 

Savdo sohasida faoliyat koʻrsatayotgan korxona va  
Tashkilotlar toʻgʻrisida maʼlumotlar 

2024- yil 1- oktabr holatiga  
 

Tahlillar shuni ko‘rsatdiki, viloyatda faoliyat ko‘rsatayotgan har uchinchi korxona savdo 
sohasida faoliyat yuritadi, ularning 99,8 foizi yoki 9 151 tasi kichik biznes subyektlariga to‘g‘ri 
keladi. 

Savdo sohasining yo‘nalishlar bo‘yicha taqsimoti quyidagicha: 
- avtomobil va  mototsikllar savdosidan  tashqari chakana savdo  yo‘nalishi 62,5 foiz ulushni 

tashkil etdi; 

- avtomobil  va  mototsikllar  savdosidan  tashqari  ulgurji  savdo  yo‘nalishida 24,2 foiz 

ulushni tashkil etdi; 

 - avtomobil  va  mototsikllarning  ulgurji  va  chakana  savdosi  va  ularni ta’mirlash 
yo‘nalishida 13,3 foiz ulushni tashkil etdi. 

Yashash va ovqatlanish boʻyicha xizmatlar sohasida faoliyat 
koʻrsatayotgan korxona va tashkilotlar toʻgʻrisida maʼlumotlar 

2024- yil 1- oktabr holatiga 

Yashash va ovqatlanish bo‘yicha xizmatlar sohasida faoliyat ko‘rsatayotgan korxonalar soni 
2024- yil 1- oktabr holatiga 1 701 taga yetib, ularning 1 686 tasi kichik biznes subyektlariga to‘g‘ri 
keladi. 

Ushbu xizmatlar sohasi tahlili shuni ko‘rsatdiki: 
 - mehmonxonalar, turistik oromgohlar, dam olish va ko‘ngilochar parklar yashash bo‘yicha 

xizmatlar yo‘nalishining asosiy faoliyati hisoblanib, 2024- yil 1-  oktabr holatiga ko‘ra, yashash va 
ovqatlanish bo‘yicha xizmatlar sohasida faoliyat ko‘rsatayotgan korxona va tashkilotlarning 13,5 

foiz ulushini tashkil etdi; 

  - restoran va buyurtma bo‘yicha oziq-ovqat mahsulotlarini yetkazish, oziq-ovqat va 

ichimliklar yetkaziah bo‘yicha xizmatlat yo‘nalishining asosi hisoblanib, yashash va ovqatlanish 
bo‘yicha xizmatlar sohasining 86,5 foiz ulushini tashkil etdi. 

 



Xorazm viloyatining statistik axborotnomasi 95 

 

Axborot va aloqa sohasida faoliyat koʻrsatayotgan korxona 

va tashkilotlar toʻgʻrisida maʼlumotlar 

2024- yil 1- oktabr holatiga  
 

2024- yil 1- oktabr holatiga kompyuter dasturlash va aloqa bo‘limida korxona va tashkilotlar 

soni axborot va kommunikatsiyalar sohasida faoliyat yuritayotgan korxona va tashkilotlar umumiy 

sonining 61,1 foizini; 

Axborot xizmatlari va noshirlik faoliyatini rivojlantirish bo‘limida faoliyat yurituvchi 
korxonalar soni 33,1 foizini; 

Ko‘rsatuvlar  va  teleradioeshittirishlar  yaratish  hamda  kino,  videofilmlar, teledasturlar,  

fonogrammalar  va  yozuvlar  ishlab  chiqarish  yo‘nalishlarida  faoliyat yuritayotgan korxonalar 
soni esa 5,8 foizni tashkil etdi. 

Sogʻliqni saqlash va ijtimoiy xizmatlar sohasida faoliyat 

koʻrsatayotgan korxona va tashkilotlar toʻgʻrisida maʼlumotlar 

2024- yil 1- oktabr holatiga 

 

Sog‘liqni  saqlash  va  ijtimoiy  xizmatlar  sohasida  faoliyat  ko‘rsatayotgan jami korxona 
va tashkilotlarning salmoqli qismi – 544 ta yoki 88,0 foiz ulushi tadbirkorlik subyektlari hissasiga 

to‘g‘ri kelgan. 
Yo‘nalishlar bo‘yicha tahlil shuni ko‘rsatdiki: 
- ushbu sohadagi korxonalar sonining 94,8 foizi sog‘liqni saqlash yo‘nalishiga to‘g‘ri keladi; 
- yashash  uchun  joy  bilan  ta’minlangan  holda  parvarishlash  yo‘nalishidagi korxonalar 

soni 2,9 foizni tashkil etdi; 

- yashash uchun joy bilan ta’minlanmagan holda ijtimoiy xizmatlar ko‘rsatish yo‘nalishidagi 
korxonalar soni ushbu sohaning 2,3 foizini tashkil etdi. 

Tashish va saqlash xizmatlari sohasida faoliyat koʻrsatayotgan 

korxona va tashkilotlar toʻgʻrisida maʼlumotlar 

2024- yil 1- oktabr holatiga 

Yangi tashkil etilgan chet el investitsiyalari ishtirokidagi 

korxona va tashkilotlar toʻgʻrisida maʼlumot 
( 2024- yil yanvar- sentabr oylarida ) 

Faoliyat koʻrsatayotgan chet el investitsiyalari ishtirokidagi korxona  
va tashkilotlar toʻgʻrisida maʼlumotlar 

2024- yil 1- oktabr holatiga 

Davlatlar kesimida faoliyat koʻrsatayotgan chet el investitsiyalari ishtirokidagi korxona 
va tashkilotlar toʻgʻrisida maʼlumotlar 

Statistik ko‘rsatkichlarga izohlar 
 

Korxona va tashkilotlarning yagona davlat registri – real vaqt rejimida yangilab 

boriladigan maʼlumotlardan iborat bo‘lgan axborot-maʼlumotnoma tusidagi avtomatlashtirilgan 

tizim hisoblanib, yagona klassifikatsiyalar tizimi asosida korxonalar va tashkilotlarning davlat 

hisobini va ularni identifikatsiyalashtirishni taʼminlaydi. 

Ro‘yxatga olingan – ro‘yxatdan o‘tkazish organlari tomonidan belgilangan tartibda davlat 

ro‘yxatidan o‘tkazilgan hamda yuridik shaxslarning davlat reyestrida mavjud bo‘lgan yuridik 

shaxslar (faoliyati tugatilgan yuridik shaxslardan tashqari). 

Faoliyat ko‘rsatayotgan – ro‘yxatdan o‘tkazish organlari tomonidan belgilangan tartibda 

davlat ro‘yxatidan o‘tkazilgan hamda moliya-xo‘jalik faoliyatini amalga oshirmayotganligi yoki 

tugatish jarayonida ekanligi to‘g‘risidagi maʼlumot kelib tushmagan yuridik shaxslar. 

Yangi tashkil etilgan – ro‘yxatdan o‘tkazish organlari tomonidan belgilangan tartibda 

yuridik shaxslarning davlat reyestriga yangidan kiritilgan yuridik shaxslar. 

Yuridik shaxslarning faollik darajasi – maʼlum bir davrda faoliyat ko‘rsatmayotgan 

yuridik shaxslarning jami ro‘yxatdan o‘tgan yuridik shaxslarga nisbatining foizdagi ifodasi. 

Kichik korxona va mikrofirmalar – O‘zbekiston Respublikasi Vazirlar Mahkamasining 

2016- yil 24- avgustdagi “Iqtisodiy faoliyat turlarini tasniflashning xalqaro tizimiga o‘tish 

chora-tadbirlari to‘g‘risida” 275- son qarorining 1- ilovasiga muvofiq, kichik tadbirkorlik 

subyektlariga tegishli bo‘lgan korxonalar va tashkilotlar. 

Xorijiy kapital ishtirokidagi korxonalar – norezidentlar ishtirokidagi korxonalar, xorijiy 

yuridik shaxslar (xorijiy firmalarning filiallari va bo‘limlari), korxonaning ustav fondida chet el 

fuqarolari va fuqaroligi bo‘lmagan shaxslar ishtirok etgan korxonalar. 

Maʼlumotlar O‘zbekiston Respublikasi Аdliya Vazirligining Davlat xizmatlari markazi 

maʼlumotlar bazasi asosida 2024- yil 1- oktabr holatiga ko‘ra (fermer va dehqon xo‘jaliklarisiz) 

shakllantirildi. 

 

 

 

 

 

 

 

 

 

 
 


